Cofnodion Cyfarfod Cyngor Tref Porthmadog a gynhaliwyd

ar Nos Fawrth, 11eg o Ebrill 2017, yn Ystafell Glaslyn, Y Ganolfan, Porthmadog.
Presennol: Cynghorwyr : Richard Williams (Is Gadeirydd), Simon Brooks, Melfyn Edwards, Alwyn Gruffydd, Carol Hayes, Gwilym Jones, Dafydd Prichard.
Ymddiheuriadau:  Cynghorwyr: Gavin Buckley, Selwyn Griffiths, R. Elwyn Thomas.
Croesawyd pawb i’r cyfarfod gan yr Is gadeirydd Richard Williams. Cadarnhawyd fod cworwm o 6 yn bresennol. Nodwyd fod hwn yn gyfarfod cyn etholiad ac oherwydd hyn dim ond er mwyn trafod materion ariannol a  cheisiadau cynllunio.
350. Cyfle i’r Cynghorwyr ddatgan diddordeb.
Ni ddatganwyd diddordeb mewn unrhyw fater i'w drafod ar y rhaglen.
351. Materion i’w dwyn gerbron y Cadeirydd unai er gwybodaeth neu i’w rhoi ar y Rhaglen ar gyfer y cyfarfod nesaf (dyddiad cau rhaglen mis Mai – 2il o Fai 2017).
Penderfynwyd : y bydd y Clerc yn  aros hyd at y 5ed o Fai 2017 i ddosbarthu rhaglen mis Mai er mwyn sicrhau fod cynghorwyr fydd wedi eu hethol ar y 4ydd o Fai yn cael gwybod am y cyfarfod.
352. Materion Ariannol.


Biliau i’w talu/ Taliadau :

Xerox - llogi llungopïwr 1.5.17 - 31.7.17




=
£126.00


Cyngor Gwynedd -  cytundeb difa pla 1.4.16 – 31.3.17


=
£288.00


Cyngor Gwynedd – anfoneb newydd am dorri gwellt ayb 2016

=
£4,627.44


Cyngor Gwynedd - gwaith torri gwair a chynnal a chadw Bryn Coffa
=
£259.10


John Roberts- Archwilio Cyfrifon 2015-2016



=
£125.00


Glenda Burke – llyfrau cofnodi





=
£10.86


Glenda Burke – cyflog Clerc mis Mawrth 2017



=
£500.88


Cyllid a Thollau Ei Mawrhydi – treth incwm cyflog Clerc mis Mawrth
=
£125.20


Scottish Power – trydan Nadolig 30.12.16 - 29.3.17



=
£22.56


Derbyniadau:


Llog banc 20.3.17







=
£1.34


National Grid am fynediad i Gae Bodawen i gynnal arolwg


=
£250.00


Archwiliad mewnol cyfrifon 2016-2017


Mantolen a chysoniad ynghlwm.


Dadansoddiad o incwm a gwariant ynghlwm.


Ffurflen flynyddol - angen llenwi datganiadau a’i chymeradwyo cyn mynd ymlaen i’r 
archwiliwr mewnol Mr J D Roberts (sydd wedi ei benodi i wneud y gwaith mis Tachwedd 


2016).

Penderfynwyd : talu’r biliau a’r bil hwyr o £392.40 i Gymru 1 Ltd am gostau cofrestru'r wefan a chostau ei diweddaru am flwyddyn. Cafwyd eglurhad am yr anfoneb gan Gyngor Gwynedd am gostau torri gwair. Roedd swm yr anfoneb wreiddiol ym mis Rhagfyr 2016 wedi ei herio ac erbyn hyn roedd anfoneb £800 yn llai wedi ei derbyn. Nid oedd yr holl doriadau oedd yn y cytundeb wedi eu gwneud. Bydd hyn yn cael ei drafod ymhellach gan y Pwyllgor Eiddo wrth benderfynu  penodi contractwyr am 2017/18.
Adroddodd yr Is Gadeirydd iddo dderbyn siec gan National Grid am gael mynedfa i Gae Chwarae Bodawen i gynnal archwiliad. Addawyd yn ysgrifenedig na fyddai unrhyw ddifrod i’r safle.

Aethpwyd drwy’r fantolen, cysoniad a nodwyd gan y Cyng. Gwilym Jones fod dyddiad ar y cysoniad i fod i ddarllen 1.4.16. Cytunwyd efo’r ffigyrau a’r rhesymau am gadw arian wrth gefn. 

Atebwyd datganiadau ar y ffurflen flynyddol ac arwyddwyd hi yn unol â’r  gofynion statudol.
Dymunai’r Cyng. Carol Hayes nodi ei gwerthfawrogiad o waith y Clerc yn paratoi adroddiadau ariannol cynhwysfawr a dealladwy.

Ategwyd y diolch gan y Cyng. Simon Brooks  ddymunai ddiolch hefyd i’r cynghorwyr sydd wedi penderfynu sefyll i lawr o fod ar y Cyngor Tref. Diolchwyd i Gavin Buckley, D. Ifor Jones ac R. Elwyn Thomas am eu gwaith caled a chydwybodol dros nifer sylweddol o flynyddoedd.
353.
Ceisiadau Cynllunio

i)
C17/0216/44/LL – Codi estyniad unllawr i ochr yr eiddo presennol.


60 Cefn y Gader, Morfa Bychan, Porthmadog, LL49 9YS

Penderfynwyd : Dim gwrthwynebiad.
ii)
C17/0305/44/HD -  Dymchwel sied o fewn Ardal Cadwraeth.


Yr Eifl, Garth Road, Porthmadog, Gwynedd, LL49 9TN


Penderfynwyd : Dim gwrthwynebiad.

354. 
Cais Cynllunio Hwyr:


C17/0310/44/CR – Amnewid ffenestri presennol gyda rhai pren traddodiadol.


2 Sunnyside, Tremadog, Porthmadog, Gwynedd, LL49 9R

Penderfynwyd : Dim gwrthwynebiad.

